
১৭ অ]
৬৫
শ্ৰীশ্ৰীশঙ্কৰদেৱ-মাধৱদেৱ চৰিত









বুলিলন্ত বোপাই কিসক ইটো ঠাই।

ইমত বিলাইত আছা লগ দেখোঁ নাই॥

তাৰ মুখ চাই তেহোঁ বুলিলা বুজাই।

জ্যেষ্ঠ ভাইৰ ঠাইত মোৰ বাৰ্ত্তা দিয়ে যাই॥ ১০॥

শুনি সিটো জনে চলি গৈলা তেতিক্ষণে।

বৰ ভাইৰ থানে কহিলন্ত দুঃখ মনে॥

তেহোঁ শুনিলন্ত তান ভাৰ্য্যা শুনিলন্ত।

নৌকা ধৰি দুয়োজনে তেখনে দিলন্ত॥ ১১॥






—ভ্ৰাতৃগৃহত শুশ্ৰুষা—





দুইজনে শীঘ্ৰে গৈলা দোলা বান্ধি লৈলা॥

পুনৰপি আসিলা গৃহত নিয়া থৈলা॥

বৌখানে দেখি বৰ খেদ কৰিলন্ত।

অনেক যতনে মাধৱক চাহিলন্ত॥১২॥

পুত্ৰতো অধিক মাধৱত স্নেহ তান।

মাধৱো মানন্ত তাঙ্ক মাতৃৰ সমান॥

অনন্তৰে কিছুদিনে সকাশ পাইলন্ত।

ভাই বৌ দুই স্থানতো বিদায় লৈলন্ত॥ ১৩॥






—দেশলৈ—





বেপাৰত আশে পুনু গুৱা কিনিলন্ত।

নাৱ ভৰা দিয়া টেম্বুৱানি লৰিলন্ত॥

কতো দিনে যান্তে পথে বাৰ্ত্তাক পাইলন্ত।

শীঘ্ৰে যায় তবু মাতৃ অসুস্থ অত্যন্ত॥ ১৪॥

